
RHAGAIR

Dyma’r adroddiad cyntaf ar adolygiad polisi’'r Pwyllgor
Diwylliant, y Gymraeg a Chwaraeon. Rwy’n gobeithio y
bydd yn tynnu sylw mewn modd cadarnhaol at y maes
pwysig hwn yn niwylliant Cymru, a gaiff ei esgeuluso ar
hyn o bryd, ac y bydd yn ailennyn diddordeb pobl ledled
.t L) Cymru.

Rwy’n awyddus iawn i ysgrifennu Saesneg yng Nghymru gael ei astudio
mor eang a phosibl yn ein system addysg, fel bod pobl ifanc y
genhedlaeth hon a chenedlaethau’r dyfodol yn cael eu hysbrydoli gan
ysgrifenwyr ddoe a heddiw o’u gwlad eu hunain.

Mae’n argymhellion yn amrywio o gefnogi diwydiant cyhoeddi ac
ysgrifenwyr newydd Cymru, i adfywio gweithiau clasurol. Byddai Llyfrgell
Cymru yn ffordd dda o adlewyrchu’'n treftadaeth.

Mae’n rhaid i Gymru farchnata ysgrifennu Saesneg yng Nghymru yn well.
Mae’r Pwyllgor felly’'n cymeradwyo egwyddorion ac amcanion y
Strategaeth Farchnata Gytdn yn llawn ac yn gobeithio y bydd yn gosod
seiliau i greu dyfodol cadarnach ar gyfer ysgrifennu Saesneg yng
Nghymru.

Ar ran y Pwyllgor hoffwn ddiolch i bawb sydd wedi cyfrannu at yr
adolygiad. Roedd ansawdd y cyflwyniadau’n hynod o dda ac
ysbrydoledig. Mae’n helpu’r Pwyllgor i ddeall y gwahanol faterion
cymhleth yn yr adolygiad. Rhaid i ni gyd yn awr weithio i geisio ailgynnau
a chynnal diddordeb yn y conglfaen hwn o fywyd diwylliannol Cymru.

Dusisn Bt

Rosemary Butler A.C
Cadeirydd y Pwyllgor






Blaenoriaethau

* Dylai Cynulliad Cenedlaethol Cymru ac eraill sy’n allweddol gan
gynnwys y sector Addysg, Cyngor Llyfrau Cymru (CLIC), Cyngor
Celfyddydau Cymru (CCC), yr Academi, Ty Newydd, Sgript Cymru,
y wasg a’r cyfryngau, awdurdodau lleol, llyfrwerthwyr a
chyhoeddwyr, gael eu hannog i bwysleisio pwysigrwydd
ysgrifennu Saesneg yng Nghymru yn eu polisiau a’u harferion.

* Dylid darparu mwy o adnoddau i farchnata a chodi
ymwybyddiaeth o ysgrifennu Saesneg yng Nghymru. Mae angen
datblygu a chostio’r Strategaeth Farchnata Gytdn yn iawn.

* Dylid darparu grantiau cyhoeddi tebyg i’r rhai a ddyfernir i
weithiau Cymraeg i ysgrifennu Saesneg yng Nghymru. Dylid
ymestyn cylch gorchwyl Awdurdod Cymwysterau, Cwricwlwm ac
Asesu Cymru (ACCAC) i gomisiynu ysgrifennu Saesneg yng
Nghymru (yn cynnwys drama) i’'r cwricwlwm Cymreig.

* Dylid ystyried ymhellach y cynnig am Rwydwaith Addysg Uwch o
ganolfannau ymchwil cyd-gysylltiedig ar gyfer ysgrifennu
Saesneg yng Nghymru.

* Dylid sefydlu "Llyfrgell Cymru" o weithiau clasurol.

» Dylai awdurdodau llyfrgelloedd frolio’r holl lyfrau Cymreig a
ysgrifennwyd yn Saesneg er mwyn annog pobl i’'w darllen ac i
ofyn amdanynt. Dylent hefyd adolygu eu polisiau prynu a chasglu
data ar ysgrifennu Saesneg yng Nghymru.

* Dylid annog llyfrwerthwyr i roi mwy o amlygrwydd i ysgrifennu
Saesneg yng Nghymru.

* Dylid ehangu Gwobrau Llyfr y Flwyddyn yng Nghymru a dylid
cyflwyno gwobrau eraill i gydnabod camp ac i annog rhagoriaeth
ym myd cyhoeddi.






Pennod 1

Ysgrifennu Saesneg yng Nghymru - Diffinaid






Ysgrifennu Saesneg yng Nghymru -
Diffiniad

1.1 Cred y Pwyllgor y dylai'r diffiniad o ysgrifennu Saesneg yng
Nghymru fod mor gynhwysol & phosibl, er nad yw rhoi cefnogaeth
ariannol i bob gwaith yn y categori hwn yn cael ei argymell. Ceisiodd nifer
o gyfranwyr ddiffinio ystyr ysgrifennu Saesneg yng Nghymru gyda’r
mwyafrif yn pwysleisio pa mor bwysig yw i unrhyw ddiffiniad fod yn
hyblyg.

At ddibenion yr adolygiad hwn diffinnir ysgrifennu Saesneg yng Nghymru
fel ysgrifennu sy’n cwmpasu un, rhai neu bob un o’r meini prawf
canlynol:-

* pob awdur Saesneg ei iaith yng Nghymru

* pob deunydd a ysgrifennir yn Saesneg gan awdur o dras Cymreig
a/neu a chysylitiad Cymreig, waeth lle mae’n byw wrth ysgrifennu neu
gyhoeddi

* deunydd o ddiddordeb Cymreig h.y. sy’n berthnasol i bynciau sy’n
ymwneud & Chymru a bywyd Cymreig, neu sy’n rhoi blas o’r wlad
a/neu ei diwylliant yn Saesneg.







Pennod 2

Cefnogi Ysgrifennu Saesneg yng Nghymru






Cefnogi Ysgrifennu Saesneg yng
Nghymru

Yn y bennod hon rydym yn trafod pwysigrwydd ysgrifennu Saesneg yng
Nghymru i ddiwylliant Cymru. Rydym yn bwrw golwg ar gefnogi gweithiau
newydd, a gweithiau clasurol.

2.1 Cymru amlddiwylliannol

2.1.1 Mae Cymru’n wlad amlddiwylliannol, sydd & dwy iaith swyddogol.
Mae cyfraniad y ddwy iaith i ddiwylliant Cymru’n hanfodol. Fel a
ddangoswyd yn ein hymchwiliad, fodd bynnag, mae llawer yn pryderu
ynghylch y gydnabyddiaeth a roddir i Ysgrifennu Saesneg yng Nghymru.
Saesneg yw prif iaith y mwyafrif yng Nghymru. Mae’n hanfodol bod
amrywiaeth o destunau o ansawdd uchel sy’'n berthnasol i bobl Cymru yn
cael eu hysgrifennu yn y Saesneg os yw bywyd Cymru am gael ei
adlewyrchu’n llawn yn niwylliant Cymru. Mae hyrwyddo’r testunau hyn yn
elfen bwysig yn natblygiad Cymru, nid yn unig o ran diwylliant ond hefyd
yn gymdeithasol ac yn economaidd.

Llenyddiaeth unigryw

2.1.2  Mae ysgrifennu Saesneg yng Nghymru yn ffurf unigryw o
lenyddiaeth ac yn wahanol i lenyddiaeth a gynhyrchir, er enghraifft, gan
awduron o Loegr, Iwerddon ac America. Mae’n debyg o fod yn fwy
dealladwy hefyd i ddarllenwyr y tu hwnt i Gymru ac felly’'n gyfle i bobl
gynefino a diwylliant Cymru; dyma hefyd ffordd o gysylltu Cymru &
diwylliannau llenyddol eraill yn fyd-eang.

2.1.3 Mynegwyd barn ynglyn a lle ysgrifennu Saesneg yng Nghymru
ochr yn ochr ag ysgrifennu trwy gyfrwng y Gymraeg. Awgrymwyd "os yw
Cymru’'n wlad ag iddi ddwy iaith, mae’n wlad sydd & dwy lenyddiaeth". Fel
un o ieithoedd Cymru, gyda’i diwylliant hanesyddol a chyfoes ei hun,
rhaid gwneud darpariaeth ar gyfer gweithgarwch diwylliannol trwy gyfrwng
y Saesneg gan mai Saesneg yw iaith y mwyafrif yng Nghymru, tebyg i'r
ddarpariaeth ar gyfer y Gymraeg.



Cyfieithu

2.1.4 Roedd awgrymiadau hefyd bod cyfieithu llenyddiaeth Gymraeg i
Saesneg yn hanfodol os yw am gyrraedd cynulleidfa ryngwladol. Barn
arall oedd bod gwerth cyfieithu o'r Gymraeg i'r Saesneg fel y gall pobl
sy’n ymfalchio yn eu treftadaeth, ond sy’n methu siarad y Gymraeg,
werthfawrogi’r cynnwys. Gall gweithiau wedi’u cyfieithu hefyd annog
darllenwyr i loywi eu Cymraeg fel y gallant ddarllen llyfrau yn yr iaith
wreiddiol.

2.1.5 O gofio bod ymchwiliad y Pwyllgor yn canolbwyntio ar ysgrifennu
Saesneg yng Nghymru, yn hytrach nag ar gyfieithu gweithiau Cymraeg i
Saesneg, er mor bwysig ydyw, credai y Pwyllgor ei fod yn fater ar wahan.

Diffyg ymwybyddiaeth

2.1.6 Teimlwyd bod diwylliant siaradwyr Saesneg Cymru, er ei fod mor
unigryw ag un y siaradwyr Cymraeg, o dan fygythiad. Roedd un sylw yn
crynhoi’r farn gyffredinol - "mae’n syndod bod llenyddiaeth sydd mor
gyfoethog ac amrywiol, sy’n cael ei pharchu mor eang am ei
champweithiau, wedi derbyn cyn lleied o sylw a chefnogaeth yng
Nghymru".

2.2 Ysgrifennu newydd
2.2.1 Daw'r brif gefnogaeth i ysgrifennu newydd (ac eithrio drama) gan:

Yr Academi sy’n cynnig inter alia: cefnogaeth feirniadol a mentora rhwng
y cyhoeddwr a’r awdur; cyngor i awduron ar y marchnadoedd sydd ar
gael; ysgoloriaethau i brynu amser ar gyfer ysgrifennu; cefnogaeth
farchnata i ddigwyddiadau llenyddol; a charfanau ysgrifennu i bobl ifanc.

Ty Newydd sy’n cynnal cyrsiau ysgrifennu creadigol o bob math i bobl o
bob oed waeth pa mor brofiadol ydynt. Gan fod y rhan fwyaf o’r awduron
Cymreig (sy’n diwtoriaid) yn anadnabyddus y tu hwnt i Gymru, mae’r
niferoedd sy’n mynychu’r cyrsiau yn isel. Awgryma Ty Newydd felly bod
angen cefnogaeth ariannol arbennig ar gyrsiau sydd & thiwtoriaid o
Gymru sydd wrthi’n ddiwyd yn hyrwyddo ysgrifennu Saesneg yng
Nghymru.



Mae Cyngor Llyfrau Cymru yn cefnogi’r gwaith o gynhyrchu a
marchnata ysgrifennu newydd mewn dwy ffordd:

* trwy gyfres o wasanaethau i gyhoeddwyr, a ddarperir gan ei adrannau
Golygyddol, Dylunio, Marchnata a Llyfrau Plant a’r Ganolfan
Ddosbarthu gyfanwerthol;

* trwy gynlluniau grant. Tan Ebrill 2003, roedd y Cyngor Llyfrau ond yn
cael ei gyllido i gynnig cymorthdaliadau i gyhoeddiadau Cymraeg eu
hiaith, ac yn fwyaf arbennig, y llyfrau a’r cylchgronau mwy poblogaidd.
Ers hynny, mae wedi bod yn gyfrifol am weinyddu grantiau llenyddiaeth
Saesneg (a llenyddiaeth Gymraeg), gwaith a oedd yn cael ei wneud
gan Gyngor Celfyddydau Cymru cyn hynny. Mae’r sawl sy’n derbyn
cymorth grant yn rheolaidd ar gyfer teitlau Saesneg yn cynnwys
pedwar cyhoeddwr llyfrau, syn derbyn cymorth tuag at gostau
gweithredol yn ogystal a rhaglenni cyhoeddi: Llyfrau Seren, Gwasg
Gomer (yn cynnwys gwasg arbennig i blant, Llyfrau Pont), Honno:
Gwasg Menywod Cymru, Parthian: a thri chylchgrawn: Planet, New
Welsh Review a Poetry Wales. Mae’r Cyngor Llyfrau hefyd yn ystyried
ceisiadau gan ystod o gyhoeddwyr ar sail teitlau unigol.

Cyhoeddi

2.2.2  Nifer fach o gyhoeddwyr sydd ar gael. Nid oes ganddynt
adnoddau digonol, nid ydynt yn gwneud llawer o elw, mae’u llif arian yn
araf ac maent yn gorddibynnu ar gymorthdaliadau gan ffynonellau
cyhoeddus. Yn gyffredinol, mae’r diwydiant yng Nghymru yn cynhyrchu
llai na 0.3% o deitlau Saesneg eu hiaith yn y DU er bod Cymru i gyfrif am
5% o boblogaeth y DU.

2.2.3 Gan fod adnoddau ariannol a dynol cyhoeddwyr yn annigonol,
dywedwyd wrth y Pwyllgor nad ydynt felly’n gallu ymgymryd a
phrosiectau uchelgeisiol neu arbrofol. Yn ogystal & hyn, nid yw
cyhoeddwyr yn gallu neilltuo digon o adnoddau i olygu a marchnata
llyfrau; nid ydynt chwaith yn gallu cynnig tal ymlaen llaw fel y gallant
gomisiynu awduron i greu gweithiau a fydd yn medru cystadlu’n
fasnachol.



2.2.4  Ar nodyn mwy cadarnhaol, mae gan gyhoeddwyr Cymru staff
dawnus, ymroddgar ac uchelgeisiol ac awduron gwerth chweil. Mae’n
sylfaen dda i adeiladu arni. Awgrymwyd y dylid gwobrwyo rhagoriaeth ym
myd cyhoeddi ac y dylid rhoi hwb pellach iddo trwy sefydlu cyfres o
wobrau, yn cynnwys un ar gyfer y llyfrau sy’n gwerthu orau, y clawr
gorau, y golygydd gorau a chyhoeddwr y flwyddyn.

Adnoddau ychwanegol ar gyfer cyhoeddi

2.2.5 Cafodd y cynnydd diweddar yn y grant cyhoeddi i'r Cyngor Llyfrau
am weithiau iaith Gymraeg ei groesawu’n frwd ac yn eang. Golyga’r
cynnydd hwn bod cyfanswm y grant ar gyfer teitlau iaith Gymraeg bron i
deirgwaith maint y grant sydd ar gael i deitlau iaith Saesneg. Defnyddiwyd
yr adnoddau ychwanegol i wneud y canlynol:-

» comisiynu awduron i gynhyrchu llyfrau Cymraeg poblogaidd eu hapél.
Roedd grant o £150,000 ar gael ar gyfer hyn ac roedd hyd at £10,000
ar gael i bob awdur unigol.

» darparu cefnogaeth i gyhoeddwyr benodi golygyddion creadigol yn y
prif dai cyhoeddi i weithio’n glos gydag awduron (mae’r cyllid
ychwanegol yn cefnogi 6 swydd ar hyn o bryd)

« comisiynu ymchwil i’'r farchnad

» darparu cymorth i siopau llyfrau bach annibynnol ar gyfer gwaith
hyrwyddo a datblygiadau ym maes cyfrifiaduron. Mae’r gefnogaeth hon
ar gael ar gyfer pob llyfrwerthwr annibynnol sy’n cadw llyfrau o
ddiddordeb i Gymru, waeth beth yw'r iaith.

2.2.6  Roedd galw cyffredinol am gynnig y grant comisiynu yn yr un
modd yn union i awduron sy’n gweithio trwy gyfrwng y Saesneg.
Dywedodd un cyhoeddwr ei fod yn ystod y deunaw mis diwethaf wedi
cael profiad o gomisiynu awduron yn y Gymraeg ar raddfa nad oedd wedi
gallu’i hystyried o’r blaen. Mae’r cyllid ychwanegol sydd wedi’i neilltuo i
ysgrifennu yn y Gymraeg dros y ddwy flynedd diwethaf wedi newid y
ffordd y mae awduron yn gallu gweithio a chynhyrchu llyfrau y mae galw
amdanynt ar y farchnad. Mae wedi proffesiynoli’r ffordd y mae’n delio ag



awduron, wedi sicrhau bod amserlennu’n llawer haws ac wedi dod a
hyder newydd i fyd llyfrau.

2.2.7 Dyma’n union beth sydd ei angen nawr i adfywio ysgrifennu
Saesneg yng Nghymru.

2.2.8 Byddai galluogi cyhoeddwyr i gynnig cydnabyddiaeth ariannol
resymol yn ei gwneud hi'n bosibl iddynt allu comisiynu’r awduron gorau
i'w cyhoeddi yng Nghymru, ac i weithio i derfynau amser y cytunwyd
arnynt a chadw atynt. Y man cychwyn felly yw darparu’r hyn sydd eisoes
yn cael ei ddarparu i awduron yn y Gymraeg i awduron yn y Saesneg
hefyd.

Isadeiledd

2.2.9 Rhaid i fuddsoddi mewn isadeiledd fod yn flaenoriaeth yn y tymor
byr i ganolig er mwyn cynorthwyo cyhoeddwyr i wireddu eu huchelgais,
tyfu’'n fusnesau llewyrchus, a llai dibynadwy ar gymorthdaliadau
cyhoeddus.

2.2.10 Dyma sut y gellid cyflawni hyn:
Grantiau comisiynu

Byddai grantiau yn galluogi cyhoeddwyr i benderfynu a yw prosiect
arbennig yn mynd i fod yn llwyddiant neu beidio. Yn yr hirdymor byddai
hyn yn galluogi cyhoeddwyr i ddibynnu llai ar gymorthdaliadau a
datblygu’n fentrau masnachol llwyddiannus.

Swyddi golygyddol ar gyfer tai cyhoeddi

Byddai angen cefnogaeth golygyddion creadigol cryf (yn ogystal ag
ymdrechion cadarn gan staff marchnata) ar y gwaith newydd a fyddai'n
cael ei hwyluso gan y Grantiau Comisiynu. Ar hyn o bryd mae tai
cyhoeddi yn ei chael hi’'n anodd dyrannu digon o adnoddau golygyddol i
bob llyfr. Byddai cynnydd yn yr adnoddau yn golygu y gallai cyhoeddwyr
ddarparu’r staff a fyddai eu hangen yn y tymor canolig.



Swyddi marchnata a chyllidebau marchnata

Dywedodd nifer o gyfranwyr (gan gynnwys cyhoeddwyr) bod angen
targedu mwy o adnoddau ar gyfer marchnata. Galwyd am gyllidebau
marchnata ar gyfer teitlau unigol a chefnogaeth i swyddi marchnata. Y
gred gyffredinol oedd bod y Strategaeth Farchnata Gyt(n yn lasbrint ar
gyfer gwneud y gorau o adnoddau pob sector o’r fasnach lyfrau yng
Nghymru trwy gydweithredu, ond nad oedd yn cymryd lle adnoddau ac
ymdrechion mentrau marchnata unigol - yn wir roedd ei llwyddiant
cyffredinol yn dibynnu ar hynny. (Gweler Pennod 3)

2.2.11 Mae’r Pwyllgor yn derbyn bod angen cefnogaeth bellach i
ysgrifennu yn Saesneg yng Nghymru. Ystyriodd a ddylai hyn fod ar ffurf
bwrsariaethau neu grantiau comisiynu. Daeth i'r casgliad y byddai
grantiau comisiynu yn fwy buddiol am y byddent yn galluogi cyhoeddwyr i
wneud penderfyniadau ar sail potensial marchnata gweithiau y maent yn
ystyried eu comisiynu. Mae’r Pwyllgor yn derbyn mai dyma’r elfen fwyaf
priodol ar gyfer canolbwyntio adnoddau ychwanegol. Wrth ddod i’r
casgliad hwn, nododd y Pwyllgor y llwyddiant a ddaeth i ran gweithiau yn
y Gymraeg yn sgil hyn.

2.2.12 Cydnabu’r Pwyllgor hefyd bod yna angen tymor byr i ganolig i roi
cefnogaeth bellach i gyhoeddwyr ac roedd o’r farn bod y grant comisiynu
ynghyd &’r swyddi golygyddol a'r cyllid marchnata cysylltiedig yn cryfhau
eu hisadeiledd yn sylweddol.

Argymhelliad

* Dylid cynyddu’r grant cyhoeddi i Gyngor Llyfrau Cymru fel y gall
fynd i’r afael & gwendidau yn isadeiledd tai cyhoeddi yng
Nghymru. Byddai hyn yn cynnwys cyllid ar gyfer:-

0 grantiau comisiynu ar gyfer cynhyrchu llyfrau poblogaidd
eu hapél yn y Saesneg

0 swyddi golygyddol
0 swyddi marchnata a chyllideb farchnata

0 y Strategaeth Farchnata Gytan (gweler Pennod 3).



Drama

2.2.13 Nododd y rhan fwyaf o gyfranwyr yn y maes hwn nad oedd digon
o bwys ar ddrama ym maes ysgrifennu Saesneg yng Nghymru, o ran
cyllid a marchnata a hyrwyddo gweithiau hen a newydd.

2.2.14 Roedd yn cael ei dderbyn yn gyffredinol bod y diffyg cyllid wedi
golygu mai ychydig iawn o weithiau newydd a oedd yn cael eu comisiynu.
Mae cyllid sydd ar gael i ddramodwyr yn ei gwneud yn anodd iddynt ennill
bywoliaeth, yn enwedig o ystyried mai prin yw’r comisiynau am dal.

2.2.15 Mae diffyg cyllid hefyd yn golygu bod cyfnod llwyfannu
cynhyrchiad yn fyr, ac o ganlyniad mae’r elw’n fach. Mae hyn, yn ogystal
a’r ffaith nad yw draméau yn cael eu hadolygu na’u cyhoeddi yn aml, yn
golygu bod pobl yn credu bod y dyfodol yn dywyll.

2.2.16 Beirniadwyd Strategaeth Ddatblygu Pum Mlynedd Cyngor
Celfyddydau Cymru "Cefnogi Creadigrwydd" am fethu & chynnwys
gweithiau newydd yn ei gylch gorchwyl. Awgrymodd un cyfrannwr bod
"Hanes hir o fod heb weledigaeth strategol a sicrhau buddsoddiad ac
isadeiledd yn sail iddi" wedi arwain at ddiffyg "cyfle i ddramodwyr cyfoes i
ffynnu."

2.2.17 Cymharwyd dull yr Arts Council of England ag un Cyngor
Celfyddydau Cymru. Cyhoeddodd y Cyngor yn Lloegr gynnydd o £25
miliwn ar gyfer y theatr yn 2002, gan neilltuo’r rhan fwyaf o’r arian dros
dair blynedd tuag at gyllid ychwanegol ar gyfer ysgrifennu a gweithiau
newydd. Roedd cwmniau unigol megis The Soho Theatre wedi derbyn
cynnydd o 160% mewn cyllid dros y cyfnod o dair blynedd. Mewn
cymhariaeth, bydd Sgript Cymru yn derbyn cynnydd o 24% dros y deng
mlynedd nesaf.

2.2.18 O ran fforymau ar gyfer cynhyrchu dramau, awgrymodd BBC
Cymru y gallai radio fod yn llwyfan lle gallai awduron newydd frolio’u
gwaith.

2.2.19 Awgrymwyd mai’r hyn oedd yn allweddol i lwyddiant oedd
buddsoddi hirdymor ac "Nid yw cyllid am flwyddyn o unrhyw werth i



ddatblygu gwasanaeth cynaliadwy i ddramodwyr ledled Cymru." Roedd
llawer o’r farn bod dealltwriaeth rhwng yr amrywiol gyfryngau yn wan.

2.2.20 O ran y dulliau cefnogi cyfredol, mae sawl cyfrannwr yn gwneud
eu gorau glas i unioni’r cydbwysedd o blaid draméau. Mae Uned
Ysgrifenwyr BBC Cymru, er enghraifft, yn gweithio gydag awduron
newydd, yn darllen eu sgriptiau ac yn cynorthwyo gyda’u datblygiad.
Ymysg mentrau eraill, mae Sgript Cymru yn cynnig gweithdai am ddim i
ysgolion i gynorthwyo plant i ysgrifennu eu dramau eu hunain ac i
gyfarfod ag awduron i drafod y gwaith o ddatblygu sgript. Mae Awdurdod
Datblygu Cymru wedi bod yn cynorthwyo sefydliadau gyda marchnata a
hyrwyddo.

2.2.21 O ran ysgrifennu i’r theatr, roedd y Pwyllgor o’r farn bod yna
faterion cymhleth yn codi ynglyn &’r berthynas rhwng cynhyrchu yn 'y
theatr ac ysgrifennu i’'r theatr a oedd y tu hwnt i gwmpas yr adolygiad.
Mae’n croesawu, fodd bynnag, yr Adolygiad sydd ar y gweill gan Gyngor
Celfyddydau Cymru o theatr cyfrwng Saesneg yng Nghymru.

Awduron ar Daith

2.2.22 Mae cynllun Awduron ar Daith yr Academi yn helpu i ariannu
ymweliadau gan ysgrifenwyr ag ysgolion, llyfrgelloedd, canolfannau
cymunedol, tafarndai, gwyliau celfyddydol a lleoliadau eraill ledled Cymru.
Dyma'r cynllun noddi digwyddiadau llenyddol hynaf a symlaf i'w
ddefnyddio ym Mhrydain. Ym 1999 - 2000 noddodd Cynllun Awduron ar
Daith yr Academi 959 o ddarlleniadau a gweithdai ledled Cymru, gyda
thua 60,000 o bobl yn mynd i'r digwyddiadau hyn. Cymerodd dros ddau
gant o wahanol awduron ran yn y digwyddiadau.

2.2.23 Mae’r Academi yn cadw cronfa ddata o enwau’r rhan fwyaf o
awduron cyfrwng Saesneg a Chymraeg sy'n dod o Gymru neu'n gweithio
yng Nghymru, ynghyd & manylion bywgraffyddol byr a manylion cyswilit.
Serch hynny, ni chyfyngir trefnwyr i'r rhestr hon wrth ddewis awdur. Bydd
yr Academi yn fodlon ystyried ceisiadau ar gyfer unrhyw awdur sy’n
meddu ar y profiad priodol; mae'r rhan fwyaf o lenorion amlycaf Prydain
wedi gweithio yng Nghymru yn ystod y blynyddoedd diwethaf. Gall yr



Academi hefyd gynnig cymorth i drefnwyr sydd am ddewis awduron ar
gyfer digwyddiadau arbennig.

2.2.24 Ar hyn o bryd nid oes llawer o arian ar gael ar gyfer cynllun
awduron ar daith yr Academi. Nid yw’r cynllun yn cynnig yr un cyfraddau
a’r farchnad i ysgrifenwyr (mae ysgrifenwyr o Loegr yn mynnu, ac yn aml
yn cael, tal uwch). Oherwydd prinder arian nid yw ysgrifenwyr yn mynd i
bob ysgol yng Nghymru. Mae’r gormod o alw’n aml am y gwasanaeth.

Argymhelliad

» Dylid ystyried rhoi mwy o gyllid i’'r cynllun Awduron ar Daith, yn
arbennig er mwyn galluogi mwy o awduron i ymweld ag ysgolion.

Bardd Cenedlaethol i Gymru

2.2.25 Awgrymodd nifer o gyfranwyr y dylid cael bardd llawryfog neu
fardd cenedlaethol i Gymru. Byddai’'r Pwyllgor yn croesawu trafodaeth ar
hyn ond mae’n credu bod y materion a godwyd y tu allan i gwmpas ei
adolygiad.

2.3 Gweithiau clasurol

2.3.1 Mae’n bwysig bod darllenwyr yn deall yr holl ganon o ysgrifennu
Saesneg yng Nghymru. Mae'r anhawster o ran cael gafael ar gopiau o’r
clasuron yn broblem fawr i athrawon, ysgolheigion a darllenwyr.

2.3.2 Mae gan Gymru hanes o adael i lyfrau da fynd allan o brint neu
eu bod ar gael mewn rhifynnau clawr caled, drud yn unig. Pan fo llyfrau
yn cael eu cyhoeddi fel rhifynnau rhad fodd bynnag, ni wneir unrhyw
ddarpariaeth ar gyfer darparu na chreu marchnad.

2.3.3 Mae llawer o'r farn bod gwaith trwy lyfrgelloedd ac ysgolion yn
ffordd o gadw’r clasuron yn fyw. Dylai unrhyw raglen addysgol
gynhwysfawr ei gynnwys.

2.3.4  Er bod gweledigaeth gwefan Culturenet Cymru 'Llyfrau o’r
Gorffennol' wedi’i chanmol fel adnodd ymchwil, amlygodd yr adolygiad
hwn yr angen am lyfrau wedi’u hargraffu. Dyfynnwyd "Library of America"



fel enghraifft o ddull poblogaidd a gwych o gofnodi campweithiau
llenyddol yr UDA.

2.3.5 Mae nifer arwyddocaol o deitlau ar gael y gellid eu defnyddio i
greu “Llyfrgell Cymru”. Gofynnodd y Pwyligor felly i’'r Cyngor Llyfrau
ddadansoddi pa ddewisiadau oedd ar gael ar gyfer darparu gweithiau
clasurol. Dywedodd y Cyngor Llyfrau wrth y Pwyllgor ei fod o blaid dod a
mwy o glasuron yn &l i brint, ond nid ar draul ysgrifennu newydd o
Gymru; wedyn nodwyd tri dewis ganddo i'r Pwyllgor eu hystyried:

Y Sefylifa Bresennol

Dan y system a etifeddwyd gan Gyngor Celfyddydau Cymru, mae
argraffiadau newydd ac ailargraffiadau o’r clasuron yn cystadlu &
gweithiau newydd am grantiau cyhoeddi. Gallai Cyngor Llyfrau Cymru
wella’r sefylifa trwy nodi’n glir yn ei ganllawiau ei fod yn croesawu
ceisiadau am grantiau ar gyfer y clasuron Saesneg.

Cyllideb wedi’i chlustnodi ar gyfer y clasuron

Yn debyg i'r uchod, ond gyda swm bach o gyllid ychwanegol gallai
ddarparu cyllid wedi’i glustnodi ar gyfer argraffiadau
newydd/ailargraffiadau o’r clasuron.

Prosiect Llyfrgell Cymru

Fel cyfres, gallai “Llyfrgell Cymru” gasglu a brolio campweithiau llenyddol
yr awduron Saesneg yng Nghymru o’r bedwaredd ganrif ar bymtheg i tua
1965. Gallai'r cyflwyniadau gael eu hysgrifennu gyda’r darllenydd
cyffredin mewn cof ond gallai hefyd fod o ddefnydd i athrawon a
myfyrwyr. Gellid defnyddio’r un cynllun i’r gyfres gyfan, gan gynnig
‘brand’ unigryw a fyddai’n hwyluso’r gwaith o’'i marchnata.

Argymbhelliad

» Mae’r Pwyllgor yn cefnogi’r syniad o Lyfrgell Cymru ar gyfer
gweithiau clasurol ac yn argymell ei ystyried ymhellach.



Pennod 3

Marchnata a Dosbarthu







Marchnata a Dosbarthu

3.1 Marchnata yw'’r her fwyaf sy’n wynebu cyhoeddwyr yng Nghymru.
Nid oes un corff, fodd bynnag, yn gyfrifol yn benodol am farchnata
ysgrifennu Saesneg yng Nghymru ac yn gyfrifol am farchnata gyda’r un
fath o angerdd ag a wneir wrth farchnata gweithiau Cymraeg. Hoffem
wneud sylw ar sawl elfen o farchnata:

» Strategaeth Farchnata Gyt(n
» Siopau Llyfrau

* Llyfrgelloedd

* Adolygiadau Llenyddol

* Gwobrau Llyfrau

» Twristiaeth

3.2 Adroddodd Cyngor Llyfrau Cymru bod cyfyngiadau ariannol yn
golygu bod y rhan fwyaf o grantiau’n mynd i gyfeiriad cynhyrchu yn
hytrach na marchnata. Yn 2003-4 cynorthwywyd 92 o lyfrau Saesneg a
dyrannodd Cyngor Llyfrau Cymru £200,000 i gyhoeddwyr refeniw a
grantiau cyhoeddi unigol o £113,000. Talwyd £170,000 ymhellach i dri
pherchennog masnachfraint cylchgronau. O gofio’r galw am grant y
Cyngor Llyfrau ar gyfer cyhoeddi gweithiau Saesneg, mae’n rhaid i’r
cyllidebau marchnata gael eu dosbarthu’n eang (dim ond £250 am bob
teitl sy’n derbyn grant cyhoeddi unigol). O ganlyniad i ddiffyg marchnata
a’r ffaith bod 143,000 o deitlau newydd yn cael eu cyhoeddi bob
blwyddyn yn y Deyrnas Unedig, nid yw ysgrifennu Saesneg yng Nghymru
yn amlwg iawn yng Nghymru, heb son am weddill y DU. Oherwydd y
diffyg marchnata a’r diffyg ymwybyddiaeth hyn gall cyhoeddwyr golli eu
hawduron mwyaf llwyddiannus sy’n mynd i fan arall i sicrhau bod eu
gweithiau’n cael eu marchnata a’'u dosbarthu’n fwy eang.



Strategaeth Farchnata Gytin

3.3 Cafodd Cyngor Llyfrau Cymru wahoddiad gan Lywodraeth
Cynulliad Cymru i gynhyrchu strategaeth farchnata gytan ar gyfer y
diwydiant cyfan. Roedd y grip a sefydlwyd i ymgymryd & hyn yn cynnwys
cyhoeddwyr, aelodau masnach, llyfrgelloedd a grwpiau o awduron.
Cafodd cynigion eu dosbarthu’n eang ar gyfer ymgynghori ym mis
Gorffennaf 2003 a lluniwyd yr adroddiad terfynol ym mis Hydref 2003.

3.4 Mae’r Strategaeth, sy’n cael ei chostio ar hyn o bryd, yn awgrymu
ffyrdd o:

* gael mwy o sylw yn y cyfryngau i ysgrifennu Saesneg yng Nghymru;
+ codi ymwybyddiaeth o awduron o Gymru ymhlith y cyhoedd;

« gwella cyfathrebu rhwng gwahanol elfennau o’r diwydiant cyhoeddi yng
Nghymru.

Mae hefyd yn nodi’r angen am hyfforddiant ar gyfer pob rhan o’r
diwydiant; a’r angen i ddysgu mwy am y farchnad yng Nghymru er mwyn
gwireddu potensial llawn y farchnad.

3.5 Mae’r Strategaeth wedi cael croeso eang. "Y glasbrint gorau sydd
ar gael i fynd i'r afael ag un o’r problemau mwyaf dybryd ac anodd hyd
yn hyn i wynebu’r diwydiant cyhoeddi yng Nghymru", oedd yn
nodweddiadol o’r hyn a oedd yn cael ei ddweud. Argymhellwyd y
Pwyllgor i gynnwys y ddogfen derfynol fel rhan o’r adolygiad.

3.6 Y teimlad oedd bod y strategaeth arfaethedig yn hollbwysig am ei
bod yn adlewyrchu barn y diwydiant cyfan. Fodd bynnag, nododd nifer o
ymatebwyr yn glir nad oedd yn Strategaeth Farchnata Gytlin yn mynd i’r
afael ag adnoddau dynol ac ariannol cyhoeddwyr unigol.

Argymhelliad

« Dylai Cyngor Llyfrau Cymru a’i bartneriaid gostio a chywreinio
ymhellach gynigion y Strategaeth Farchnata Gytin gyda’r bwriad
0’i rhoi ar waith yn y dyfodol agos.



Siopau llyfrau

3.7 Mae gweithiau gan awduron o Gymru yn ysgrifennu yn y
Saesneg yn aml i'w gweld mewn adrannau dibwys mewn nifer o siopau
llyfrau, fel "Llyfrau o ddiddordeb lleol". Gwnaed cymhariaeth &'r sefyllfa yn
yr Alban ac Iwerddon lle’r oedd siopau llyfrau yn cadw dewis da o lyfrau
cynhenid ac yn rhoi lle amlwg iddynt.

3.8 Nid yw llyfrwerthwyr bychain, annibynnol heb fawr o gyllid yn
gallu mentro gyda theitlau na fydd yn siwr o fod yn boblogaidd ac felly’n
gwerthu’n dda. Mae yna farchnad bosibl yng Nghymru nad yw’n cael ei
digoni gan weithiau Saesneg o Gymru. Mae llwyddiant y teitlau
poblogaidd achlysurol (e.e. bywgraffiadau chwaraeon) sy’n cael eu
cyhoeddi’n bennaf gan gyhoeddwyr llenyddol yn dangos bod ehangu’n
bosibl

3.9 Mae angen ymdrechu’n galetach i fynd a siopau llyfrau symudol i
gymoedd y De Ddwyrain, i ffatrioedd, ysgolion, canolfannau siopa,
swyddfeydd ac i ardaloedd gwledig.

3.10  Mynegwyd pryder ynghylch y rhan yr oedd cadwyni gwerthu
llyfrau mawr yn ei chwarae o ran hyrwyddo llyfrau o Gymru. Rheolir stoc
cadwyni gwerthu llyfrau y tu allan i Gymru. O ganlyniad i hyn ni roddir
llawer o ystyriaeth i deitlau a ddaw’n wreiddiol o Gymru. Mae’r Pwyllgor
yn teimlo eu bod yn colli cyfle yma a bod llawer i’'w ennill o farchnata
gweithiau o Gymru o fewn y wlad.

3.11  Mae’r Pwyllgor wedi dechrau ymchwilo i bolisiau ac arferion prif
adwerthwyr llyfrau yng Nghymru. Trwy drafod gyda hwy, mae’n credu y
gellid eu gwneud yn ymwybodol o’r angen i gydnabod pa mor bwysig
oedd cynnal datblygiad gweithiau aml-iaith a thraddodiadau diwylliannol
yng Nghymru.

3.12  Mae Canolfan Ddosbarthu Cyngor Llyfrau Cymru yn cynnig
gwasanaeth danfon y diwrnod canlynol i bob rhan o Gymru a Lloegr ac
nid yw’'n wasanaeth ar gyfer y fasnach yn unig ond mae ar gael hefyd i
awduron a’r cyhoedd. Mae ei safle gwales.com yn cyflwyno posibiliadau
mawr o ran gwerthu ysgrifennu Saesneg yng Nghymru. Mae mentrau



diweddar wedi golygu ei fod wedi dechrau ennill ei blwyf mewn
archfarchnadoedd. Dywedwyd hefyd bod Cynllun Ymestyn y Cyngor yn
hwb gwerthfawr i lyfrwerthwyr bychain i fynychu digwyddiadau allanol i
werthu llyfrau. Mae’r Cynllun hefyd yn darparu deunydd hyrwyddo a
chatalogau er mwyn ehangu’r fasnach a chodi ymwybyddiaeth
cwsmeriaid. Yn ddiweddar hefyd penododd y Cyngor Swyddog
Marchnata Tramor.

Argymhellion

» Dylai trafodaethau parhau a’r prif adwerthwyr llyfrau yng
Nghymru i hyrwyddo ysgrifennu Saesneg yng Nghymru.

» Dylid cefnogi hyn gyda thystiolaeth gadarn ar ffurf data ar
werthiant ysgrifennu Saesneg yn Nghymru.

Llyfrgelloedd

3.13  Mae gan lyfrgelloedd swyddogaeth ganolog wrth farchnata a
chodi ymwybyddiaeth. Mae llyfrgelloedd o’r farn bod ganddynt
swyddogaeth bwysig, a honno’n un nad oedd yn cael ei chydnabod yn
llawn, i farchnata llenyddiaeth a gweithiau. Un o brif flaenoriaethau
gwasanaethau llyfrgelloedd cyhoeddus yw annog a chefnogi darllen er
mwyn pleser ac fel cyfrwng i fanteision eraill.

3.14  Yn ogystal & chymryd rhan mewn mentrau yng Nghymru a ledled
y DU, mae pob llyfrgell yn cymryd rhan yn y cynllun "Estyn Allan" a
ariennir gan Loteri y Celfyddydau sydd &’r nod o ddatblygu sgiliau staff
llyfrgelloedd i hyrwyddo darllen, ehangu gorwelion darllenwyr, trefnu
digwyddiadau a gweithgareddau hyrwyddo. Awgrymwyd y byddai
buddsoddiad rhesymol yn rhoi mwy o ffocws i’r gweithgareddau hyn ac
yn sefydlu llyfrgelloedd lleol fel canolfannau diwylliannol. At hynny, y
teimlad oedd y dylid cydnabod potensial technoleg newydd mewn
llyfrgelloedd i hyrwyddo llenyddiaeth ac awduron. Roedd Menter
Rhwydwaith y Bobl, sydd wedi’i hariannu gan y Loteri, wedi galluogi pob
llyfrgell yng Nghymru bron i gynnig mynediad i gyfrifiaduron y gellir eu
defnyddio gan awduron i gyrraedd darllenwyr newydd mewn amrywiaeth
o ffyrdd cyffrous a mentrus.



3.15 Dylai Llyfrgelloedd frolio a hyrwyddo ysgrifennu Saesneg yng
Nghymru gan wahaniaethu rhwng ysgrifennu Saesneg yng Nghymru a
llyfrau yn y Saesneg o fannau eraill.

3.16  Nid oes ffigurau ar gael ar brynu llyfrau Saesneg yng Nghymru
gan lyfrgelloedd. Mae gwybodaeth am stoc lyfrau yn y Saesneg yn cael ei
chasglu yn natganiad Dirdrafodion Blynyddol CIPFA. Nid yw hyn yn
orfodol, ond mae’r rhan fwyaf o awdurdodau yn ei gwblhau. Crynhoir y
canlyniadau gan y Sefydliad Cyllid Cyhoeddus (IPF) a’'u cyhoeddi fel copi
caled. Mae’r data’n cynnwys cyfeirlyfrau, ffuglen i oedolion, llyfrau
ffeithiol i oedolion, print mawr a llyfrau plant, ond ni cheir unrhyw
wahaniaethu o fewn y categoriau eang hynny. Ni fyddai, er enghraifft, yn
bosib canfod o’r ffigurau faint o lyfrau a gyhoeddwyd yng Nghymru sydd
ar gael mewn llyfrgelloedd cyhoeddus yng Nghymru. Fodd bynnag, yn
sqil y ffaith bod Llywodraeth Cynulliad Cymru wedi cyflwyno nifer o
safonau ar gyfer gwasanaethau llyfrgelloedd cyhoeddus yng Nghymru,
bellach mae yna gasgliad eithaf cynhwysfawr o ddata ar nifer yr eitemau
yn y Gymraeg sydd gan lyfrgell yn ei stoc, gan gynnwys faint sy’'n cael eu
hychwanegu bob blwyddyn a faint sy’'n cael eu benthyg. Mae angen i
wybodaeth gymharol fod ar gael ar gyfer eitemau yn y Saesneg.

3.17 O ran prynu, mae angen ymchwilio i ffyrdd o wella’r dull o ddod o
hyd i lyfrau wedi’'u hysgrifennu yn y Saesneg yng Nghymru. Mae Cyngor
Llyfrau Cymru, er nad yn gwerthu’r uniongyrchol i lyfrgelloedd, wedi creu
system sy’n gadael i lyfrgelloedd gael samplau o lyfrau newydd am ddim
wrth iddynt gael eu cyhoeddi, trwy siopau llyfrau lleol. Mae’r sampl hwn
wedyn yn cael ei ddychwelyd i'r siop lyfrau leol gydag archebion am
deitlau o’u dewis. Dyna fu'’r arfer yn draddodiadol o ran llyfrau Cymraeg.

3.18 Nid yw llyfrgelloedd o reidrwydd yn gwahaniaethu rhwng llyfrau
cyfrwng Saesneg o Gymru a theitlau prif ffrwd Saesneg a'r tuedd yw
archebu’r holl lyfrau Saesneg gan gyflenwyr llyfrgell arbenigol. Mae’r tri
chyflenwr llyfrgell o Loegr (Cypher, Askews a Holt Jackson) yn defnyddio
Canolfan Ddosbarthu Cyngor Llyfrau Cymru i gael eu llyfrau ond yn
tueddu i archebu’n unionyrchol gan gyhoeddwyr unigol er mwyn gwneud
mwy o elw.



3.19  Mae’r Pwyllgor o’r farn bod gan lyfrgelloedd swyddogaeth
ganolog i hyrwyddo gweithiau newydd yn ogystal ag annog pobl i ddarllen
ysgrifennu Saesneg o Gymru. Mae’r Pwyllgor yn teimlo bod angen i
lyfrgelloedd gadw data mwy systematig ar lefel y darllen ac y dylent
gydweithio gyda Chyngor Llyfrau Cymru i ddatblygu eu polisiau prynu.

Argymhellion

» Dylid casglu data ar nifer y teitlau wedi’u hysgrifennu yn y
Saesneg yng Nghymru sydd mewn stoc, ychwanegiadau
blynyddol a’r nifer sy’n cael eu benthyg, fel sy’n digwydd ar gyfer
gweithiau Cymraeg.

» Dylai awdurdodau llyfrgelloedd mewn cydweithrediad & Chyngor
Llyfrau Cymru ystyried gwella’r dull o ddod o hyd i weithiau
wedi’u hysgrifennu yn y Saesneg yng Nghymru a gwella’r dull o’u

prynu.

* Dylai awdurdodau llyfrgelloedd frolio llyfrau wedi’u hysgrifennu
yn y Saesneg yng Nghymru yn eu llyfrgelloedd er mwyn annog
pobl i'w darllen ac annog y galw amdanynt.

Adolygiad Llenyddol

3.20 Mae swyddogaeth adolygiadau llenyddol wrth godi
ymwybyddiaeth a hyrwyddo gweithiau Saesneg o Gymru yn cael ei
ystyried yn dyngedfennol. Mae cylchgronau llenyddol megis Poetry
Wales, Planet a New Welsh Review yn uchel eu parch er bod eu
cylchrediad yn fach. Ni all y cylchgronau hyn, fodd bynnag, gymryd lle
adolygiadau llenyddol/celfyddydau dalen lydan mwy poblogaidd. Cafodd y
wasg, y radio a’r teledu eu barnu’n hallt am ddiffyg sylw i ysgrifennu
Saesneg yng Nghymru.

3.21  Mae Cyngor Celfyddydau Cymru, mewn cydweithrediad a
Chyngor Llyfrau Cymru a’r Academi, yn cychwyn trafodaeth gyda’r
diwydiant papurau newydd i geisio datblygu’r sylw cyfredol er mwyn mynd
i'r afael, yn rhannol o leiaf, &’r diffyg adolygu dalen lydan. Bydd y
trafodaethau hefyd yn archwilio cysylltiadau rhwng cyfnodolion a
phapurau newydd presennol i ganfod a ellir dod o hyd i gynulleidfa
ehangach ar gyfer gwaith o safon sydd eisoes yn cael ei gynhyrchu. Bydd



y broses o sicrhau gwybodaeth fwy priodol a chadarn gan gyhoeddwyr a

newyddiadurwyr i'r papurau newydd eu hunain yn cael ei archwilio hefyd.

3.22  Mae pryder ynghylch y diffyg adolygiadau llenyddol difrifol yn y
wasg a’r cyfryngau, er fod y Pwyligor yn canmol gwaith y cylchgronau
llenyddol. Mae hefyd yn croesawu menter dan arweiniad Cyngor
Celfyddydau Cymru i archwilio’r mater gyda’r diwydiant papurau newydd.
Mae’r Pwyllgor hefyd yn credu y gellid gwneud mwy yn y cyfryngau i
dynnu sylw at ysgrifennu Saesneg yng Nghymru efallai drwy wneud
adolygiad o "lyfr y mis" ac yn bendant drwy roi mwy o sylw i "Lyfr y
Flwyddyn"

Argymbhellion

* Mae’r Pwyllgor yn croesawu menter Cyngor Celfyddydau Cymru,
mewn cydweithrediad & Chyngor Llyfrau Cymru a’r Academi, i
fynd i’'r afael &'r diffyg adolygiadau llenyddol mewn papurau
newydd yng Nghymru. Mae’n argymell y dylai’'r cyfryngau yng
Nghymru ystyried dechrau rhoi sylw i weithiau sy’n ddiddorol ac
yn deilwng o sylw.

* Mae’r Pwyllgor am annog y cyfryngau i fynd ati’n fwy diwyd i
ddod o hyd i weithiau gan awduron o Gymru i’'w cynhyrchu ar y
radio a’r teledu.

Gwobrau Llyfrau

3.23  Roedd cystadlaethau a gwobrau llyfrau yn cael eu hystyried fel
dulliau effeithiol o hyrwyddo gweithiau newydd a denu cefnogaeth sector
preifat. Fodd bynnag, mae angen meddwl mwy am y gwobrau a’r
seremoniau gwobrwyo ac yn enwedig gwobr Llyfr y Flwyddyn. Gwnaed y
sylw nad yw’r wobr yn cael sylw braidd o gwbl yn Ngwyl y Gelli Gandryll a
phrin fu’r effaith ar werthiant os o gwbl. Cafwyd awgrym y dylid naill ai
gynyddu’r wobr ariannol (o’r £5,000 presennol), a/neu y dylid sefydlu
gwobr newydd.

3.24  Yn ogystal &r wobr hon sy’n canolbwyntio ar yr awdur,
awgrymwyd y dylai Cyngor Llyfrau Cymru arwain y ffordd i sefydlu cyfres
o0 wobrwyon i gyhoeddwyr i annog a gwobrywo rhagoriaeth, gyda



gwobrau mewn categoriau megis y llyfr sy’n gwerthu orau, clawr gorau,
golygydd gorau, cyhoeddwr y flwyddyn.

Argymhellion

» Dylid codi gwobr ariannol Llyfr y Flwyddyn a dylai gael ei
hyrwyddo’n llawer mwy brwd cyn y seremoni wobrwyo ac yn
ystod y seremoni.

* Dylai Cyngor Llyfrau Cymru arwain y ffordd i ddatblygu cyfres o
wobrau i gydnabod campweithiau ac annog rhagoriaeth yn y
diwydiant cyhoeddi ee gwobrau am y llyfr sy’n gwerthu orau,
clawr gorau, golygydd gorau, cyhoeddwr y flwyddyn.

* Dylid ystyried hyrwyddo ysgrifennu Saesneg yng Nghymru nid yn
unig yng Ngwyl y Gelli Gandryll ar gyfer Llyfr y Fliwyddyn, ond
hefyd mewn gwyliau a digwyddiadau eraill ym mhob cwr o Gymru.

Twristiaeth

3.25  Gellid cryfhau’r cysylltiadau a llefydd lle y bu ysgrifenwyr yn byw
a llefydd yr ysgrifennwyd amdanynt. Efallai fod galw am fap llenyddol o
Gymru. Gellid gwneud mwy i gysylltu llenyddiaeth ardal &'i hanes.

3.26  Ystyriwyd bod y cysylltiadau rhwng ysgrifennu Saesneg yng
Nghymru a’r diwydiant twristiaeth yn wan ond y teimlad oedd bod yna
gyfle i ddatblygu. Galwodd nifer o ymatebwyr ar i ganolfannau croeso
gadw stoc o weithiau am Gymru yn ogystal & phledio dros yr angen am
ganllaw ar awduron o Gymru sy’n cael ei ddiweddaru’n gyson a lle y gellir
prynu eu gweithiau.

3.27  Cytunodd y Pwyllgor bod angen cryfhau’r cysylitiadau gyda’r
diwydiant twristiaeth ac roedd o’r farn y dylid cynnal trafodaethau gyda’r
Bwrdd Croeso ac eraill i archwilio sut y gellid gwneud hyn.

Argymhelliad

* Mae’r Pwyllgor yn annog asiantaethau twristiaeth rhanbarthol i
wneud mwy i frolio gweithiau am Gymru ac hefyd awduron Cymru
yn eu canolfannau croeso.

« Dylid cefnogi hyn gyda chysylltiadau perthnasol & gwales.com.

» Dylid archwilio’r syniad o gynhyrchu map llenyddol o Gymru.



Pennod 4

Addysg







Addysg

Polisi’r cwricwlwm ac arholiadau

4.1 Y farn gyffredinol yw bod gan ACCAC a Cyd-bwyllgor Addysg
Cymru swyddogaethau tyngedfennol yn y gwaith o lunio polisi’r
cwricwlwm ac arholiadau. Mae gan ysgolion swyddogaeth bwysig i fagu
darllenwyr ac awduron y dyfodol. O ran y sector addysg cyfan, roedd
nifer o ymatebwyr yn honni bod diwylliant llenyddiaeth cyfrwng Saesneg y
wlad wedi’i ddiystyru i raddau helaeth. Felly, oherwydd hyn, roedd rhai'n
dadlau na chafodd to ifanc o fyfyrwyr gwir ddealltwriaeth o ddiwylliant y
Gymru fodern. Nodwyd hefyd y byddai hyfforddi darllenwyr sy’n
ymwybodol o’u diwylliant yn yr hirdymor yn arwain at alw mawr am
destunau.

4.2 Cydnabyddir bod y Cynulliad ac ACCAC wedi sicrhau bod
llenyddiaeth cyfrwng Saesneg Cymru yn cael ei hastudio fel rhan orfodol
o’r cwricwlwm cenedlaethol'a bod y Cwricwlwm Cymreig yn ofynnol ym
mhob pwnc. Mae angen cymell disgyblion i deall a dathlu ansawdd
unigryw byw a dysgu yng Nghymru ac i uniaethu &’'u Cymreicdod. Byddai
hyn o gymorth i feithrin ymdeimlad o berthyn i'w gwlad gyda’i chyfoeth o
wahanol gymunedau lleol. Dylid defnyddio pob dull addysgol posibl i
sicrhau hyn.

4.3 Mae manylebion arholiadau sy’n cael eu datblygu gan Gyd-
bwyllgor Addysg Cymru ar hyn o bryd yn cynnwys nifer o destunau yny
Saesneg sy’'n berthnasol i Gymru, er nad yw’n orfodol astudio’r testunau
hyn. Hawliwyd, fodd bynnag, nad oedd yn dderbyniol bod cyn lleied o
destunau addas ar gael am nad oedd cynhyrchu testunau yn y Saesneg
i'w hastudio yn y cwricwlwm yn rhan o gylch gorchwyl ACCAC. Mae yna
hefyd diffyg llyfrau mewn print sy'n cynrychioli craidd ysgrifennu Saesneg
modern yng Nghymru. Nid yw'n hawdd hefyd dod o hyd i destunau drama
addas. Yn wir, y bwlch mwyaf amlwg yn y maes yw’r diffyg sgriptiau
drama gan awduron o Gymru sy’n addas i ysgolion, ac mewn print. Er
bod Cyd-bwyllgor Addysg Cymru yn hyrwyddo astudio llyfrau sy’n

1 Nid dyma’r farn a gyflwynwyd i'r Pwyllgor gan y rhai a ymatebodd i'r adolygiad. Mae llawer yn
credu nad yw astudio llenyddiaeth cyfrwng Saesneg Cymru yn orfodol. Cafodd y Pwyllgor gyngor
cyfreithiol, fodd bynnag, i gadarnhau ei fod yn orfodol.



berthnasol iawn i ddiwylliant a hunaniaeth Cymru yn y Saesneg, yn
anffodus prin yw cyllideb yr Uned laith Genedlaethol ar gyfer awduron fel
y gallant gynhyrchu deunyddiau gwreiddiol ac adnoddau i gefnogi’r gwaith
0 addysgu testunau Saesneg yn effeithiol.

4.4 Awgrymir bod ymdrechion Cyd-bwyllgor Addysg Cymru yn cael
eu rhwystro gan y ffaith nad yw cylch gorchwyl ACCAC yn ymestyn i
gomisiynu gweithiau cyfrwng Saesneg sy’n berthnasol i Gymru. Fel mae’r
cylch gorchwyl presennol yn dweud, cyfrifoldeb ACCAC yw cynhyrchu
deunydd Cymraeg neu dwyieithog yn unig i'r cwricwlwm. Roedd yna
deimlad cryf felly bod angen adolygu cylch gorchwyl ACCAC ar frys,
gyda’r gobaith y byddai’n cael ei ymestyn i gynnwys cynhyrchu gweithiau
Saesneg o Gymru ar gyfer yr ystafell ddosbarth. Honnwyd bod llawer o
athrawon yn teimlo’n rhwystredig gan y diffyg ymwybyddiaeth o ba
destunau sydd ar gael i astudio yn ysgolion.

4.5 Amlygwyd yr angen am destunau ‘clasurol’ gan ysgolion a
cholegau. Nododd ymatebwyr yr angen i gyrff megis ACCAC, Cyngor
Llyfrau Cymru a chyhoeddwyr gydweithio’n glos i edrych ar gyfleoedd i
ailargraffu’r ‘clasuron’ ac annog iddynt gael eu hastudio mewn ysgolion a
cholegau. Yn &l rhai ymatebwyr mae yna gyfle i feithrin cariad at y gair
ysgrifenedig a’r profiad o ddarganfod eu gwlad eu hunain trwy lyfrau
mewn disgyblion gydol eu haddysg.

4.6 O ran drama, credir bod yna brinder cyswllt gyda’'r sector addysg,
sydd fwyfwy yn cynnig ysgrifennu creadigol, sgriptio a hyfforddiant yn y
cyfryngau fel dewis, a hefyd gyda’r darparwyr yn y diwydiannau creadigol.
Roedd y rhan fwyaf o gyfranwyr yn cytuno y dylai draméau yn y Saesneg
ymddangos ar feysydd llafur ysgolion ac y gallai’r sector addysg fod yn
gyfrwng hanfodol i godi ymwybyddiaeth am ddramodwyr a’'u gwaith.

Addysg Bellach ac Uwch

4.7 Mae llawer o golegau Cymru naill ai’n cynnal cyrsiau ysgrifennu
creadigol neu elfennau beirniadol sy’n ymwneud ag ysgrifennu Saesneg
yng Nghymru. Mae cyrsiau gradd ac 6l-raddedig a ddatblygwyd ym
Mhrifysgol Cymru, Abertawe (CREW —Y Ganolfan Ymchwil i Lén ac laith
Saesneg Cymru), Prifysgol Cymru, Bangor (Canolfan R.S. Thomas) a



Phrifysgol Morgannwg yn creu galw am destunau newydd a chlasurol o
weithiau Saesneg yng Nghymru. Mae’n creu galw hefyd am garfan o
arbenigwyr, gyda llawer ohonynt maes o law a fydd yn mynd yn &l i
weithio yn y system addysg yng Nghymru, i gynhyrchu cenhedlaeth
newydd o ddarllenwyr cyffredinol gyda llawer mwy o ddiddordeb mewn
ysgrifennu Saesneg yng Nghymru.

4.8 Mae’n bwysig bod gweithiau cyfrwng Saesneg Cymru yn cael eu
hastudio ar bob cwrs perthnasol yng Nghymru. Roedd rhai ymatebwyr o’r
farn bod diwylliant llenyddol cyfrwng Saesneg y wlad wedi’i ddiystyru'n
llwyr bron gyda’r sector ysgrifennu Saesneg yng Nghymru yn cael ei
wthio i’r cyrion, gyda diffyg cymhelliad i academyddion o’r to iau weithio
yn y maes.

4.9 Yn &l rhai ymatebwyr, mae canlyniadau ymarferol yr agwedd
negyddol hon wedi bod yn hynod o niweidiol — yn amrywio o ddiffyg
carfan o ysgolheigion sy’n gallu cynnal asesiad cynhwysfawr o’r diwylliant
hwn, i fethu & darparu cenhedlaeth ar 6l cenhedlaeth o fyfyrwyr ifanc
sydd & dealltwriaeth lawn o ddiwylliannau Cymru. Un canlyniad amiwg fu
cynhyrchu cenhedlaeth ar 6l cenhedlaeth o athrawon ysgol a choleg heb
y gallu (ac felly’n amharod) i gyflwyno disgyblion i lenyddiaeth cyfrwng
Saesneg sy’n frith o hanes eu gwlad. Y farn oedd bod angen datrys y
sefyllfa hon ar frys. Efallai fod Ysgrifennu Saesneg yng Nghymru yn
opsiwn o fewn y cwricwlwm ond heb lenyddiaeth yn gefn iddi, mae'n
anhebygol o gael eu dewis i'w hastudio. Heb astudio yn yr ysgol bydd yn
llai tebygol y bydd myfyrwyr yn dewis astudio Ysgrifennu Saesneg yng
Nghymru yn y brifysgol ac oherwydd hyn bydd llai o swyddi addysgu yn y
maes gydag academyddion ifanc yn dod ar draws gwir rwystr i ddatblygu
eu gyrfa. Mae llawer yn cael eu gorfodi i arallgyfeirio, gan naill ai adael y
maes academaidd yn llwyr neu newid i addysgu neu i wneud ymchwil
mewn meysydd eraill.

4.10  Er gwaetha’r gwaith sy’'n cael ei gyflawni ar hyn o bryd yn CREW,
yn ogystal & mentrau cysylltiedig ym Mhrifysgol Cymru, Bangor a
Phrifysgol Morgannwg, sy’'n dangos cynnydd sylweddol, y teimlad yw bod
angen gwneud llawer mwy. Mae gweithgareddau sydd ar y gweill ar hyn o
bryd yn deillio’n unig o fentrau unigol ac annibynnol ac felly’n hynod
fregus gan nad oes ymrwymiad sefydliadol yn sail iddynt.



4.11  Nodwyd bod y cyllid bach a oedd ar gael — gan y sefydliadau eu
hunain a thrwy Gyngor Cyllido Addysg Uwch Cymru (CCAUC) — yn gwbl
annigonol ar gyfer cynnal a datblygu rhaglenni ymchwil, addysgu,
hyfforddi a chyhoeddi hirdymor.

4.12  Mae AWE (Cymdeithas Ysgrifennu Saesneg yng Nghymru
[Prifysgolion]) wedi ymlafnio ers dau ddegawd i greu cynulleidfa eang ar
gyfer ysgrifennu Saesneg yng Nghymru (mae ei chynhadledd yng
Ngregynog yn orlawn bob blwyddyn) ac wedi braenaru’r tir ar gyfer
mentrau newydd.

Rhwydwaith o ganolfannau ymchwil cydgysylltiedig ar gyfer ysgrifennu
Saesneg yng Nghymru

4.13  Mewn perthynas a hyn a chysylltiadau perthnasol eraill,
cynigiwyd y dylai corff ariannu tebyg i CCAUC sefydlu rhwydwaith
Addysg Uwch o ganolfannau ymchwil cydgysylitiedig ar gyfer ysgrifennu
Saesneg yng Nghymru. Er y byddent wedi’u lleoli yn y sefydliadau sy’n
bodoli eisoes ledled Cymru, byddai’r canolfannau hyn yn cydweithredu
(nid yn cystadlu &’i gilydd) a dylent weithio gyda’i gilydd i greu sefydliad
cenedlaethol a fyddai’n canolbwyntio ar astudio ysgrifennu Saesneg yng
Nghymru. Dylid darparu mannau gwerthu ar gyfer ei gyhoeddiadau,
wedi’u hariannu’n briodol gan Wasg Prifysgol Cymru; awgrymwyd y
byddai "ysgolheictod yn darfod oni bai y gellir ei rannu".

4.14  Mae'r Pwyllgor yn cymeradwyo y safbwyntiau cryf a niferus iawn
ynghylch pwysigrwydd y system addysg ar bob lefel wrth annog pobl i
ddarllen ac astudio ysgrifennu Saesneg yng Nghymru ac wrth ddatblygu
hunaniaeth ddiwylliannol. Mae’r pwyllgor hefyd o'r farn y byddai’r
Sefydliad ysgrifennu Saesneg yng Nghymru yn darparu canolbwynt
gwerthfawr ar gyfer y dyfodol.

Argymhellion

« Dylid ymestyn cylch gorchwyl ACCAC i gynnwys comisiynu
ysgrifennu Saesneg yng Nghymru (gan gynnwys drama) ar gyfer
cwricwlwm CBAC.



» Dylid rhoi ystyriaeth bellach i’'r cynnig am rwydwaith Addysg
Uwch o ganolfannau ymchwil cydgysylltiedig ar gyfer ysgrifennu
Saesneg yng Nghymru.

Crynodeb o Argymbhellion







Crynodeb o argymhellion

Pennod 2: Cefnogi Ysgrifennu Saesneg yng Nghymru
Ysgrifennu Newydd

* Dylid cynyddu’r grant cyhoeddi i Gyngor Llyfrau Cymru fel y gall fynd i’'r
afael & gwendidau yn isadeiledd tai cyhoeddi yng Nghymru. Byddai
hyn yn cynnwys cyllid ar gyfer:

0 grantiau comisiynu ar gyfer cynhyrchu llyfrau poblogaidd eu
hapél yn y Saesneg

0 swyddi golygyddol
0 swyddi marchnata a chyllideb farchnata

0 y Strategaeth Farchnata Gytln (gweler Pennod 3)
Awduron ar Daith

* Dylid ystyried rhoi mwy o gyllid i’r cynllun Awduron ar Daith, yn
arbennig er mwyn galluogi mwy o awduron i ymweld ag ysgolion.

Gweithiau Clasurol

+ Mae’r Pwyllgor yn cefnogi’r syniad o Lyfrgell Cymru ar gyfer gweithiau
clasurol ac yn argymell ei ystyried ymhellach.

Pennod 3: Marchnata ac Ymwybyddiaeth

Strategaeth Farchnata Gytdn

» Dylai Cyngor Llyfrau Cymru a'’i bartneriaid gostio a chywreinio
ymhellach gynigion y Strategaeth Farchnata Gyt(n gyda’r bwriad o’i
rhoi ar waith yn y dyfodol agos.




Siopau Llyfrau

Dylai trafodaethau parhau a’r prif adwerthwyr llyfrau yng Nghymru i
hyrwyddo ysgrifennu Saesneg yng Nghymru.

Dylid cefnogi hyn gyda thystiolaeth gadarn ar ffurf data ar werthiant
ysgrifennu Saesneg yn Nghymru.

Llyfrgelloedd

Dylid casglu data ar nifer y teitlau wedi’'u hysgrifennu yn y Saesneg
yng Nghymru sydd mewn stoc, ychwanegiadau blynyddol a’r nifer sy’n
cael eu benthyg, fel sy’n digwydd ar gyfer gweithiau Cymraeg.

Dylai awdurdodau llyfrgelloedd mewn cydweithrediad & Chyngor
Llyfrau Cymru ystyried gwella’r dull o ddod o hyd i lyfrau wedi’u
hysgrifennu yn y Saesneg yng Nghymru a gwella’r dull o’'u prynu.

Dylai awdurdodau llyfrgelloedd frolio llyfrau wedi’'u hysgrifennu yn y
Saesneg yng Nghymru yn eu llyfrgelloedd er mwyn annog pobl i'w
darllen ac annog y galw amdanynt.

Adolygiad Llenyddol

Mae’r Pwyllgor yn croesawu menter Cyngor Celfyddydau Cymru,
mewn cydweithrediad & Chyngor Llyfrau Cymru a’r Academi, i fynd i'r
afael &'’r diffyg adolygiadau llenyddol mewn papurau newydd yng
Nghymru. Mae’n argymell y dylai’r cyfryngau yng Nghymru ystyried
dechrau rhoi sylw i weithiau sy’n ddiddorol ac yn deilwng o sylw.

Mae’r Pwyllgor am annog y cyfryngau i fynd ati’'n fwy diwyd i ddod o
hyd i weithiau gan awduron o Gymru i'w cynhyrchu ar y radio a'r
teledu.

Gwobrau Llyfrau

+ Dylid codi gwobr ariannol Llyfr y Flwyddyn a dylai gael ei hyrwyddo’n

fwy brwd cyn y seremoni wobrwyo ac yn ystod y seremoni.



Dylai Cyngor Llyfrau Cymru arwain y ffordd i ddatblygu cyfres o
wobrau i gydnabod campweithiau ac annog rhagoriaeth yn y diwydiant

cyhoeddi ee gwobrau am y llyfr sy’n gwerthu orau, clawr gorau,
golygydd gorau, cyhoeddwr y flwyddyn.

Dylid ystyried hyrwyddo ysgrifennu Saesneg yng Nghymru nid yn unig
yng Ngwyl y Gelli Gandryll ar gyfer Llyfr y Fliwyddyn, ond hefyd mewn
gwyliau a digwyddiadau eraill ym mhob cwr o Gymru.

Twristiaeth

Mae’r Pwyllgor yn annog asiantaethau twristiaeth rhanbarthol i wneud
mwy i frolio gweithiau am Gymru ac hefyd awduron Cymru yn eu
canolfannau croeso

Dylid cefnogi hyn gyda chysylltiadau perthnasol & gwales.com.

Dylid archwilio’r syniad o gynhyrchu map llenyddol o Gymru.

Pennod 4: Addysg

Polisi’r Cwricwlwm ac Arholiadau

Dylid ymestyn cylch gorchwyl ACCAC i gynnwys comisiynu ysgrifennu
Saesneg yng Nghymru (gan gynnwys drama) ar gyfer cwricwlwm
CBAC.

Addysg Bellach ac Uwch

Dylid rhoi ystyriaeth bellach i’r cynnig am rwydwaith Addysg Uwch o
ganolfannau ymchwil cydgysylitiedig ar gyfer ysgrifennu Saesneg yng
Nghymru.

6.4 Gofynnwyd hefyd i’r rhai yr ymgynghorwyd & hwy i strwythuro’u
cyflwyniadau i fynd i'r afael &’r pwyntiau canlynol:

* y rhwystrau a'r cyfleoedd sydd ar gael ar hyn o bryd;
» cysylltiadau gyda sectorau eraill, megis addysg a thwristiaeth;

* swyddogaeth sectorau perthnasol, gan gynnwys y sectorau gwirfoddol
a phreifat;

* pa un ddylai gael blaenoriaeth, hyrwyddo gweithiau newydd neu
hyrwyddo’r ‘clasuron’;

* beth fyddai'r ffordd orau efallai o gefnogi’r gwaith o gynnal gweithiau
‘clasurol’ cyfrwng Saesneg yng Nghymru.

Cyfranwyr i'r adolygiad

7.1 Ymgynghoriad ysgrifenedig

7.1.2 Dosbarthwyd gwahoddiadau i gyfrannu at yr adolygiad ar 15
Gorffennaf 2003 gan ofyn am ymatebion erbyn 29 Awst 2003.
Gwahoddodd y Pwyllgor fwy na 250 i gyfrannu at yr ymgynghoriad.
Cafwyd 35 o ymatebion gan bobl o’r byd academaidd, cyhoeddwyr, cyrff
addysgol, cyrff cyhoeddus diwylliannol a rhanddeiliaid eraill.

7.1.3 Mae’r holl ymatebion isod ar gael ar wefan y Pwyligor -
www.cymru.gov.uk - dan Bwyllgorau o 2003/Diwylliant, y Gymraeg a
Chwaraeon/Adolygiadau Polisi/Ysgrifennu cyfrwng Saesneg yng
Nghymru.

7.1.4  Mae copi o'r llythyr ymgynghori a rhestr o’r ymgynghorwyr hefyd
ar gael ar y wefan uchod.

Sefydliad Ymatebydd Swydd

Canolfan y Llyfr Rhidian Griffiths

Aberystwyth

ACCAC John Valentine Williams | Prif Weithredwr
Cyngor Celfyddydau Peter Tyndall Prif Weithredwr
Cymru

Uned Ysgrifenwyr BBC | Helen Raynor Golygydd Sgriptiau
Cymru

Canolfan Uwchefrydiau @ Geraint H Jenkins Cyfarwyddwr

Cymreig a Cheltaidd,
Prifysgol Cymru

Y Ganolfan Ymchwil i Yr Athro Cyfarwyddwr

Lén ac laith Saesneg M. Wynn Thomas FBA

Cymru

Sefydliad Siartredig Huw Llywelyn Evans Swyddog Gweithredol

Llyfrgellwyr a Gweithwyr
Gwybodaeth Cymru




Sefydliad Ymatebydd Swydd
Cyngor Bwrdeistref Sirol| Rona Aldrich Llyfrgellydd ac
Conwy Archifydd y Sir
Deunant Books L M Broad Perchennog

Adran Addysg, Diwylliant
a Hamdden, Cyngor
Gwynedd

Gwasg Gomer

Greencroft Books

Hijinx Theatre Cyf

Honno Gwasg Menywod
Cymru

Impart Books, Y
Drenewydd

John Fish B.Sc
Cyhoeddwyr

Literary Publishers
(Wales) Cyf

Cyngor Sir Fynwy

Llyfrgell Genedlaethol
Cymru

New Welsh Review

Parthian

Personol
Personol
Personol
Personol

Seren

Hywel James

Mairwen Prys Jones

Brian John
Val Hill

Janet Thomas

Alick Hartly

John Fish

Richard Houdmont

Kevin Smith

Pedr ap Liwyd

Dr Francesca Rhydderch

Dr Richard Lewis Davies

Deborah C Fisher
Richard Houdmont
Helen Raynor

Jeni Williams

Mick Felton

Prif Lyfrgellydd

Cyfarwyddwraig
Cyhoeddi

Perchennog

Cyfarwyddwraig
Weinyddol

Golygydd

Unig Berchennog

Cadeirydd

Rheolwr Llyfrgelloedd
a Diwylliant

Cyfarwyddwr
Cynorthwyol

Golygydd

Cyfarwyddwr
Cyhoeddi

Awdur

Rheolwr
Gyfarwyddwr




Sefydliad

Ymatebydd

Swydd

Sgript Cymru — Drama
Gyfoes yng Nghymru

Cymdeithas Prif
Lyfrgellwyr Cymru

Yr Academi Gymreig
Urdd Awduron Prydain

Ty Newydd
Prifysgol Morgannwg

Prifysgol Cymru
Cyffredinol

Cyngor Llyfrau Cymru

Cyd-bwyllgor Addysg
Cymru (CBAC)

Simon Harris

Kevin Smith

Peter Finch

Gareth Miles a Roger
Williams

Sally Baker

Yr Athro Emeritws
Meic Stephens

Dr L E Williams

Gwerfyl Pierce Jones
lolo M LI Walters

Cyfarwyddwr Artistig

Prif Weithredwr
Cyd-Gadeirydd,
Pwyllgor Cymru ac
Aelod o Bwylligor
Cymru
Cyfarwyddwraig
Athro Emeritws
Ysgrifennu Saesneg
yng Nghymru
Ysgrifennydd

Cyfarwyddwraig

Cyfarwyddwr
Gwasanaethau
Diwylliannol




7.2

Tystiolaeth lafa

7.2.1

r

Roedd yna 3 chyfarfod i gasglu tystiolaeth rhwng 15 Hydref 2003

a 3 Rhagfyr 2003. Gwahoddwyd 19 o sefydliadau ac unigolion i gyflwyno
tystiolaeth; mae’r holl bapurau isod hefyd ar wefan y Pwyllgor.

Enw

Dyddiad cyfarfod
y Pwyligor

Cyfeirnod y Papur

Cyngor Llyfrau Cymru

Yr Athro Meic Stephens
Yr Athro M Wynn Thomas
Llyfrgell Genedlaethol Cymrt
Yr Academi Gymreig
Cymdeithas Prif Lyfrgellwyr
ACCAC

Cyd-bwyllgor Addysg Cymru
Cyngor Celfyddydau Cymru
Urdd Awduron Prydain
Sgript Cymru

New Welsh Review

BBC Cymru

BBC Cymru — Papur cefndir
ychwanegol

Parthian

Literary Publishers (Wales)
Cyf

Seren

Honno Gwasg Menywod
Cymru

Gwasg Gomer

15 Hydref 2003
15 Hydref 2003
15 Hydref 2003
112 Tachwedd 2003
12 Tachwedd 2003
12 Tachwedd 2003
12 Tachwedd 2003
12 Tachwedd 2003
3 Rhagfyr 2003
3 Rhagfyr 2003
3 Rhagfyr 2003
3 Rhagfyr 2003
3 Rhagfyr 2003
3 Rhagfyr 2003

3 Rhagfyr 2003
3 Rhagfyr 2003

3 Rhagfyr 2003
3 Rhagfyr 2003

3 Rhagfyr 2003

CWLS(2)-04-03(p.1)
CWLS(2)-04-03(p.2)
CWLS(2)-04-03(p.3)
CWLS(2)-05-03(p.1)
CWLS(2)-05-03(p.2)
CWLS(2)-05-03(p.3)
CWLS(2)-05-03(p.4)
CWLS(2)-05-03(p.5)
CWLS(2)-06-03(p.1)
CWLS(2)-06-03(p.2)
CWLS(2)-06-03(p.3)
CWLS(2)-06-03(p.4)
CWLS(2)-06-03(p.5)
CWLS(2)-06-03(p.5)

CWLS(2)-06-03(p.6)
CWLS(2)-06-03(p.7)

CWLS(2)-06-03(p.8)
CWLS(2)-06-03(p.9)

CWLS(2)-06-03(p.10)




